ԱՄՓՈՓԱԹԵՐԹ
«ՏԵՂԱԿԱՆ ՏՈՒՐՔԵՐԻ ԵՎ ՎՃԱՐՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», «ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ԵՎ «ԵՐԵՎԱՆ ՔԱՂԱՔՈՒՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ԱՌԱՋԱՐԿՈՒԹՅՈՒՆՆԵՐԻ և ԱՌԱՐԿՈՒԹՅՈՒՆՆԵՐԻ ՄԱՍԻՆ
	Առաջարկության հեղինակը և առաջարկության ներկայացման ժամկետը
	Առաջարկության կամ առարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն

02.09.2019թ.

№ 01/2-4/14510-2019
	«Տեղական տուր​​​քերի և վճարների մասին» Հայաստանի Հանրապետության օրեն​քում փոփո​խու​թյուն​ներ և լրացումներ կատարելու մասին» ՀՀ օրենքի նախագծի վերա​բե​ր​յալ.

Նախագծի 6-րդ հոդվածի 5-րդ կետով առաջարկվում է սահ​մա​նել, որ ոգելից խմիչք​ների կամ ծխախոտի արտադրանքի վաճառքի թույլտվության համար տեղական տուրքի չափը որոշ​վում է՝ հիմք ընդունելով տնտեսավարողի գործունեության յուրաքանչյուր վայրի մակե​​րեսը:

Վերոգրյալի կապակցությամբ, հայտնում ենք, որ նշյալ առաջարկությունները ներ​կա​յաց​վել են նաև նախկինում, որի վերաբերյալ հայտնել ենք, որ գործնականում առկա են դեպ​​​քեր, երբ օրինակ, խոշոր խանութներում որո​շակի հատվածում որոնց մակերեսը հիմ​նա​​​կա​նում շատ փոքր է խանութը շահագործող չհան​դիսացող տնտեսավարող սուբյեկտ​ների կողմից իրա​​կա​նացվում է ոգելից խմիչք​ների կամ ծխախոտի արտադրանքի վաճառք: Այս առումով, առա​ջար​կության ընդունման դեպ​քում կստացվի, որ տեղական տուրքի չափը հաշ​​վարկ​վելու է վերոնշյալ փոքր մակերեսի հիման վրա, ինչը, կարծում ենք, նպատա​կա​հար​​մար չէ:

Վերոնշյալ դիտարկման վերաբերյալ ՀՀ տարածքային կառավարման և ենթակա​ռուց​վածք​​​ների նախա​րա​րու​թյան կողմից որևէ հիմնավորում չի ներկայացվել: Այս առումով, հաս​կա​նալի չէ վերոնշյալ խնդրի վերաբերյալ ՀՀ տարածքային կառավարման և ենթակա​ռուց​վածք​​ների նախարարության դիրքորոշումը:
Բացի այդ, հայտնում ենք, որ հանրային սննդի օբյեկտները, ըստ էության, հան​դի​սա​նում են տնտեսավարող սուբյեկտների գործունեության վայր, հետևաբար նախագծի 3-րդ հոդ​վածի 5-րդ կետի 1-ին պարբերությամբ, ինչպես նաև 6-րդ հոդ​վածի 5-րդ կետի 1-ին պար​​բերությամբ դրանց առանձնացումը ոգելից խմիչքների կամ ծխախոտի արտադրանքի վաճառքի վայրերից գործնա​կա​նում կարող է տարըն​կալումներ առա​ջացնել: Բացի այդ, տարըն​​կալումներ կարող է առաջացնել նույն պարբերություններում ոգելից խմիչքների կամ ծխա​խոտի արտադրանքի վաճառքի վայրերից կախված վաճառք և իրացում հաս​կա​ցու​թյուն​ների կիրառումը, քանի որ անկախ վայրից խոսքը վերաբերում է նշյալ ապրանքների իրաց​մանը:

Հաշվի առնելով վերոգրյալը՝ առաջարկում ենք նախագծի 3-րդ հոդվածի 5-րդ կետի 1‑ին և 6-րդ հոդ​վածի 5-րդ կետի 1-ին պարբերությունները խմբագրել:
	Քննարկվել է

Չի ընդունվել


	Փոփոխություններն առաջարկել են ՏԻՄ-երը, որոնց հետ իրականացվել են նաև քննարկումներ: ՏԻՄ-երը ներկայացրել են տնտեսավարողների բազմաթիվ բողոքների և դժգոհությունների վերաբերյալ տեղեկատվություն, համաձայն որի՝ տնտեսավորողները համաձայն չեն վճարել ընդհանուր տարածքի հաշվարկով տեղական տուրք, եթե անգամ այդ տարածքի սեփականատերն են: Արդյունքում ՏԻՄ-երը առաջարկել են տնտեսավարողներին՝ ներկայացնել գրավոր հայտարարություն վաճառքի մակերեսի վերաբերյալ, որի հիման վրա հաշվարկվում է տեղական տուրքի չափը, իսկ ՏԻՄ-ը իրավունք է վերապահում համոզվելու ներկայացված մակերեսի չափը՝ տեղում կատարելով գնահատում:
Նախագծում պահպանվել է «Առևտրի և ծառայությունների մասին» օրենքում առկա տրամաբանությունը, կապված «իրացում» և «վաճառք» հասկացությունների կիրառման հետ

	
	Միաժամանակ, հայտնում ենք, որ «Առևտրի և ծառայությունների մասին» Հայաստանի Հան​րապե​տու​թյան օրենքում լրացումներ կատարելու մասին» ՀՀ օրենքի նախագծի վերա​բե​ր​յալ դիտողություններ և առաջարկություններ չկան:
	Ընդունվել է ի գիտություն
	

	Պետական եկամուտների կոմիտե

02.069.2019թ. 

№/3-4/52062-2019
	1.
«Տեղական տուրքերի և վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 7-րդ հոդվածով օրենքն ուժի մեջ մտնելու ժամկետ է սահմանվել պաշտոնական հրապարակման օրվան հաջորդող տասներորդ օրը: ՀՀ հարկային օրենսգրքի 2-րդ հոդվածի 5-րդ մասի համաձայն` նոր տեսակի հարկի կամ վճարի սահմանում, հարկի կամ վճարի դրույքաչափի բարձրացում նախատեսող օրենքները կամ օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից:

Հաշվի առնելով վերոնշյալը և այն, որ նախագծով նախատեսվում է սահմանել տեղական վճարների նոր տեսակներ (համայնքի վարչական տարածքում անշարժ գույքի հասցեի տրամադրման համար, համայնքի տարածքում պետական իշխանության մարմինների սպասարկման գրասենյակների գործառույթներից բխող համայնքի կողմից տրամադրվող ծառայությունների համար), առաջարկվում է օրենքն ուժի մեջ մտնելու ժամկետը համապատասխանեցնել ՀՀ հարկային օրենսգրքով սահմանված պահանջներին:
	Չի ընդունվել
	Նախագծով սահմանվող տեղական վճարներն իրենց էությամբ նոր չեն:
Այսպես, անշարժ գույքի հասցեի տրամադրման համար սահմանվող վճարի վերաբերյալ.

ՀՀ կառավարության 2005 թվականի դեկտեմբերի 29-ի N 2387-Ն որոշմամբ հաստատված հավելվածի 49-րդ կետով արդեն իսկ սահմանված է և գործնականում կիրառվում է հասցեի տրամադրման դիմաց վճարի գանձումը:
Համայնքի տարածքում պետական իշխանության մարմինների սպասարկման գրասենյակների գործառույթներից բխող համայնքի կողմից տրամադրվող ծառայությունների համար.
«ՀՀ կառավարության 2016թ-ի հոկտեմբերի 7-ի №1109-Ն որոշման համաձայն՝ փոստային, բանկային, պետական կամ համայնքային գործառույթներ իրականացնող սուբյեկտները պետական իշխանության մարմինների սպասարկման գրասենյակներից արդեն իսկ մատուցում են ծառայություններ, որոնց համար գանձվում է վճար: «ՀՀ կառավարության 2016թ-ի հոկտեմբերի 7-ի №1109-Ն որոշման մեջ փոփոխություններ և լրացումներ կատարելու մասին» ՀՀ կառավարության 2019 թվականի ապրիլի 11-ի թիվ 400-Ն որոշմամբ Օպերատորների ցանկը համալրվել է ՔՍԳ ունեցող թվով 40 համայնքապետարաններով: Նախագծում սահմանված վճարը վերոնշյալ որոշմամբ սահմանված նույն վճարն է, որն ըստ էության կիրառվում է 2016 թվականից:

	
	2.
«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծով առաջարկվում է որպես առևտրի իրականացման վայրի տեսակ սահմանել նաև փառատոնը, որտեղ թույլատրվում է առուվաճառք իրականացնել անհատ ձեռնարկատեր չհանդիսացող ֆիզիկական անձանց (բացառությամբ՝ «Առևտրի և ծառայությունների մասին» Հայաստանի Հանրապետության օրենքի 9-րդ հոդվածի 11-րդ և 12-րդ մասերի, 14-րդ մասի «ա» և «բ» ենթակետերով նշված ապրանքների, ինչպես նաև համապատասխանության պարտադիր հավաստման ենթակա սննդամթերքի): Ընդ որում, ֆիզիկական անձը կարող է նշված վայրում առևտուր իրականացնել առանց պետական գրանցման, ինչը չի բխում Հայաստանի Հանրապետությունում գործող հարկային համակարգի, մասնավորապես՝ հավասարության, համապարտադիրության, ինքնահայտարարագրման և հարկային կարգապահության սկզբունքներից: Եթե նկատի է առնվել, որ ֆիզիկական անձը կարող է առանց պետական գրանցման գործունեություն իրականացնել նաև տոնավաճառում (վերնիսաժում) և այդ առումով, փառատոնը, որպես առևտրի իրականացման վայր հավասարեցվել է տոնավաճառին (վերնիսաժին), ապա հարկ է նկատի ունենալ, որ գործող օրենսդրությամբ հստակ սահմանված են տոնավաճառի (վերնիսաժի) կազմակերպման, դրա կազմակերպման իրավունք ձեռք բերած և առևտրի իրականացման վայրի աշխատանքը կազմակերպող իրավաբանական անձի կամ անհատ ձեռնարկատիրոջ պարտավորությունները կամ իրավունքները, այդ վայրերում գործունեության իրականացման առանձնահատկությունները (աշխատանքները կազմակերպվում են միայն շաբաթ, կիրակի և օրենքով սահմանված տոնական օրերին), մինչդեռ, նախագծով փառատոնի կազմակերպման և դրան ներկայացվող պահանջների առումով համապատասխան կարգավորումներ առկա չեն:

 Ելնելով վերոգրյալից՝ ներկայացված խմբագրությամբ նախագծի ընդունումը համարում ենք ոչ նպատակահարմար:
	Քննարկվել է
	«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագիծը հանվել է նախագծային փաթեթից:

	ՀՀ արտակարգ իրավիճակների նախարարություն,

02.09.2019թ.

№ 01//6382-2019
	Արտակարգ իրավիճակների նախարարությունը «Տեղական տուրքերի և վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի վերաբերյալ դիտողություններ և առաջարկություններ չունի:
	
	Ընդունվել է ի գիտություն

	ՀՀ քաղաքաշինության կոմիտե
02.09.2019թ.

№01/18/5114-2019
	ՀՀ օրենքների նախագծերի փաթեթի լրամշակված տարբերակի վերաբերյալ ՀՀ քաղաքաշինության կոմիտեն առաջարկություններ չունի:
	
	Ընդունվել է ի գիտություն

	ՀՀ ոստիկանություն

03.09.2019թ.

№01/24/21358-19
	ՀՀ ոստիկանությունում ուսումնասիրվել է «Տեղական տուրքերի և վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» և «Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի փաթեթը, որի վերաբերյալ առաջարկություններ և առարկություններ չկան:
	
	Ընդունվել է ի գիտություն

	ՀՀ էկոնոմիկայի նախարարություն

13.09.20109թ.

№ 03/09.2.2/8766-19
	1.
«Տեղական տուրքերի և վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ Նախագիծ)՝ վերաբերյալ․
	
	

	
	 Նախագծով համայնքի վարչական տարածքում անշարժ գույքի հասցեի տրամադրման համար՝ համայնքի մատուցած ծառայությունների դիմաց փոխհատուցման նպատակով տեղական նոր վճարի սահմանման վերաբերյալ ՀՀ էկոնոմիկայի նախարարությունն իր դիրքորոշումը ներկայացրել է ՀՀ տարածքային կառավարման և ենթակառուցվածքների նախարարություն՝ 19․12․2018 թվականի թիվ 01/09.2.2/10458-18 գրությամբ, մասնավորապես․ 

«Հայաստանի Հանրապետության քաղաքային և գյուղական բնակավայրերում ներբնակավայրային աշխարհագրական օբյեկտների անվանակոչման, անվանափոխման, անշարժ գույքի` ըստ դրա գտնվելու և (կամ) տեղակայման վայրի համարակալման, հասցեավորման ու հասցեների պետական գրանցման կարգը հաստատելու և հասցեների գրանցման լիազոր մարմին սահմանելու մասին» ՀՀ կառավարության 2005 թվականի դեկտեմբերի 29-ի N 2387-Ն որոշմամբ հաստատված հավելվածի 49-րդ կետով սահմանված է, որ հասցեի տրամադրումը վճարովի ծառայություն է։ Արդյունքում կարելի է ենթադրել, որ հասցեի տրամադրման համար որոշակի գումար արդեն իսկ գանձվում է՝ հաշվի առնելով նաև Երևան քաղաքի ավագանու 2017 թվականի դեկտեմբերի 26-ի N89-Ն որոշման 1-ին կետի 17-րդ ենթակետը, որով սահմանված են Երևանի կողմից անշարժ գույքի հասցեի տրամադրման համար տեղական վճարի դրույքաչափեր։

 Նույն հավելվածի 50-րդ կետով սահմանված է, որ նոր շինությունների հասցեավորման դեպքում հասցեն տրամադրվում է ավարտված շինարարության շահագործումը փաստագրելու նպատակով, Հայաստանի Հանրապետության կառավարության 2015 թվականի մարտի 19-ի N 596-Ն որոշման N 1 հավելվածի 151-րդ կետով նախատեսված դիմումում կատարված համապատասխան նշագրման հիման վրա, առանց հասցեավորման համար առանձին դիմում ներկայացնելու՝ պահպանելով այդ կարգի վճարի վճարման պահանջը:

Այսպիսով, եթե այնուամենայնիվ անշարժ գույքի հասցեի տրամադրման համար սահմանված վճարը նպատակահարմար գտնվի առանձնացնել, և սահմանել որպես առանձին տեղական վճար, կարևորում ենք, նոր շինությունների հասցեավորման համար սահմանված վերոգրյալ դրույթի պահպանումը։ Եթե այդ սկզբունքը խախտվի և սահմանվի որպես առանձին գործընթաց, ապա կարող է բացասական ազդեցություն ունենալ ՀԲ-ի «Գործարարությամբ զբաղվելը» զեկույցի «Շինարարական թույլտվություններ» ցուցիչի մասով ՀՀ-ի դիրքի վրա։
	Քննարկվել է
	Խոսքը գնում է նույն վճարի մասին, պարզապես այդ վճարի տեսակն առաջարկվում է ներառել «Տեղական տուրքերի և վճարնրի մասին» օրենքում: 

	
	 Իրավական որոշակիությունն ապահովելու և տարընթերցումներից խուսափելու նպատակով առաջարկում ենք Նախագծով հստակեցնել «հիմնական և ոչ հիմնական շինությունների ներսում՝ տնտեսավարողի գործունեության յուրաքանչյուր վայրում» հասկացությունը, քանի որ հստակ չէ, թե տվյալ պարագայում, օրինակ, մեկ առևտրի կենտրոնն է դիտարկվելու որպես գործունեության վայր, թե՝ առևտրի կենտրոնում գտնվող առանձնացված այլ վայրերը (տարածքները, տաղավարները և այլն)։
	Ընդունվել է
	Նախագծի 3-րդ և 6-րդ հոդվածների 5-րդ կետերում «տնտեսավարողի գործունեության յուրաքանչյուր վայրում» բառերը փոխարինվել են «տնտեսավարողի գործունեության համար առանձնացված յուրաքանչյուր վայրում» բառերով:

	
	 Միաժամանակ, ներկայումս առկա է ևս մեկ խնդիր, որին անհրաժեշտ է անդրադարձ կատարել Նախագծի շրջանակներում, մասնավորապես․ 

Հանրային սննդի կազմակերպման և իրացման ծառայություններ, ինչպես հայտնի է, կարող են մատուցվել ինչպես միայն հանրային սննդի կազմակերպման և իրացման ծառայությունների համար նախատեսված առանձին վայրերում (սննդի օբյեկտներում), այնպես էլ այլ վայրերում ևս (օրինակ՝ հյուրանոցային տնտեսության օբյեկտներում, զվարճանքի համար նախատեսված կենտրոններում և այլն)։ Միաժամանակ, ինչպես փաստում է իրավակիրառ պրակտիկան, գործնականում տեղական տուրքի չափը հաշվարկվում է ոչ թե միայն այն վայրի մակերեսով, որտեղ անմիջապես մատուցվում են այդ ծառայությունները, այլ ամբողջ վայրի (օրինակ՝ հյուրանոցային տնտեսության օբյեկտի, զվարճանքի համար նախատեսված կենտրոնի և այլն) տարածքի ընդհանուր մակերեսով, ինչը, կարծում ենք, արդարացի մոտեցում չէ։ Ըստ այդմ, առաջարկում ենք Նախագծով հստակեցնել, որ տեղական տուրքի չափը որոշելու նպատակով հաշվարկվելու է միայն այն վայրի մակերեսը, որտեղ անմիջապես մատուցվելու է հանրային սննդի կազմակերպման և իրացման ծառայությունը՝ բացառելով ամբողջ տարածքի մակերեսը հաշվարկելը։ 
	Ընդունվել է
	Առաջարկվող հստակեցումները կատարվել են 3-րդ և 5-րդ հոդվածների 5-րդ, 6-րդ կետերում

	
	 Նախագծի 6-րդ հոդվածով ոգելից և (կամ) ալկոհոլային խմիչքների վաճառքի, հանրային սննդի օբյեկտում՝ ոգելից և (կամ) ալկոհոլային խմիչքների իրացման թույլտվության (յուրաքանչյուր եռամսյակի համար), ինչպես նաև ծխախոտի արտադրանքի վաճառքի, իսկ հանրային սննդի օբյեկտում՝ ծխախոտի արտադրանքի իրացման թույլտվության համար սահմանվում է հինգ հազար դրամից մինչև տասը հազար մեկ դրամ տեղական տուրք՝ մինչև 26 քառակուսի մետր տարածքում վաճառքի կազմակերպման համար։ Ըստ այդմ, տուրքի նվազագույն դրույքաչափի ամրագրումը գտնում ենք ոչ նպատակահարմար և առաջարկում ենք խմբագրել նշված դրույթը՝ չսահմանափակելով տեղական ինքնակառավարման մարմիններին՝ տուրքի դրույքաչափի նվազագույն չափը սահմանելիս։
	Չի ընդունվել
	Տեղական ինքնակառավարման մարմիններից ստացված առաջարկությունների, ինչպես նաև ԵՄ անդամ երկրների փորձի (որտեղ չի հանդիպել մի դեպք, երբ տեղական տուրքի նվազագույն շեմ սահմանված չլինի) ուսումնասիրության արդյունքում որոշվել է զերծ մնալ զրոյական տուրք սահմանելու պրակտիկայից: Ի դեպ, այդ պրակտիկան կիրառվում է նաև «Պետական տուրքի մասին» ՀՀ օրենքում:

	
	 Առաջարկում ենք դիտարկել ժամը 24.00-ից հետո աշխատելու թույլտվության համար սահմանված տուրքի դրույքաչափերը՝ կապված տվյալ օբյեկտի գտնվելու վայրի (օրինակ՝ բնակավայրի կենտրոնում կամ ծայրամասում, փողոցի կենտրոնային կամ բակային մասում) կիրառելու նպատակահարմարության հարցը։
	Ընդունվել է մասամբ
	«Տեղական տուրքերի և վճարների մասին» ՀՀ օրենքի 11-րդ հոդվածի 2-րդ մասի համաձայն՝ ավագանին տեղական տուրքերի և վճարների դրույքաչափերը սահմանելիսկարող է առաջնորդվել գոտիավորման սկզբունքով: Ներկայացված առաջարկությունը կարող է իրացվել նշված լիազորության շրջանակում: Այստեղ գործում է նաև ՏԻՄ-երի քաղաքականություններին պետության կողմից չմիջամտելու սկզբունքը՝ տարբեր համայնքներում համապատասխան քաղաքականություն իրականացնելու նպատակով ավագանին իրավասու է սահմանել տարբեր գոտիավորում:
Ներկայացված առաջարկության համատեքստում խմբագրվել է «Տեղական տուրքերի և վճարների մասին» ՀՀ օրենքի 11-րդ հոդվածի 2-րդ մասը:

	
	Առաջարկում ենք քննարկման առարկա դարձնել Նախագծով այնպիսի մեխանիզմ ամրագրելու նպատակահարմարությունը, որը հնարավորություն կընձեռի սահմանել խոշոր առևտրային օբյեկտների, այդ թվում՝ առևտրային ցանցերի համար առավել բարձր տեղական տուրքի դրույքաչափ։ Ըստ այդմ, ՀՀ էկոնոմիկայի նախարարությունն իր պատրաստակամություն է հայտնում, անհրաժեշտության պարագայում, համագործակցել ՀՀ տարածքային կառավարման և ենթակառուցվածքների նախարարության հետ՝ վերոգրյալ առաջարկության կիրառումն ապահովելու հնարավոր տարբերակները քննարկելու նպատակով։
	Ընդունվել է ի գիտություն
	Կարծում ենք, որ տեղական տուրքի չափը չի կարող փոխկապակցվել խոշոր առևտրային օբյեկտների, այդ թվում՝ առևտրային ցանցերի եկամուտների չափի հետ: «Տեղական տուրքերի և վճարների մասին» ՀՀ օրենքի 3-րդ հոդվածում տրված է «տեղական տուրք» հասկացության սահմանումը. «տեղական տուրք՝ տեղական ինքնակառավարման մարմինների սեփական լիազորությունների իրականացմամբ պայմանավորված՝ օրենքով սահմանված գործողությունների համար համայնքի բյուջե վճարվող` սույն օրենքի դրույթների հիման վրա ավագանու սահմանած պարտադիր գանձույթ»: Այս սահմանման հետ ներկայացված առաջարկությունը չի թղթակցվում: Բացի այդ, «Տեղական տուրքերի և վճարների մասին» ՀՀ օրենքում առկա են բազմաթիվ տուրքերի տեսակներ, որոնց դրույքաչափերը կապվում են առևտրային օբյեկտների տարածքների մակերեսների հետ: 

	
	 Իրավական որոշակիությունն ապահովելու և տարընթերցումներից խուսափելու նպատակով առաջարկում ենք Նախագծի 7-րդ հոդվածը շարադրել հետևյալ խմբագրությամբ․
«Օրենքի 12-րդ հոդվածի 4-րդ մասը շարադրել հետևյալ խմբագրությամբ.

«4. Սույն հոդվածի 1-ին մասի 1-3-րդ կետերով սահմանված դրույքաչափերը Հայաստանի Հանրապետության կառավարության սահմանած ցանկում ընդգրկված սահմանամերձ, լեռնային և բարձրլեռնային համայնքների, այդ թվում նաև բնակավայրերի համար կարող են հաշվարկվել 0.3, գյուղական այլ բնակավայրերում` 0.5, քաղաքային այլ բնակավայրերում` 1.0-3.0, իսկ Երևան քաղաքում` 1.0-7.0 գործակիցների կիրառմամբ:»։
	Չի ընդունվել
	Կարծում ենք, միավորված համայնքների պարագայում առավել նպատակահարմար է «բնակավայր» եզրույթի կիրառությունը, քանի որ այդ համայնքում կարող են ներառված լինել թե´ սահմանամերձ, լեռնային և բարձրլեռնային բնակավայրեր, թե´ ոչ այդպիսիք: Այդ դեպքում անհնար կլինի համայնքը որակել որպես սահմանամերձ, լեռնային և բարձրլեռնային:

	
	 Նախագծի 8-րդ հոդվածի 4-րդ մասում սահմանվում է, որ համայնքի տարածքում պետական իշխանության մարմինների սպասարկման գրասենյակների գործառույթներից բխող համայնքի կողմից տրամադրվող ծառայությունների դիմաց փոխհատուցման վճար:

 Ըստ այդմ կարծում ենք, որ վերոգրյալը հիմնավորման կարիք ունի, քանի որ պարզ չէ թե ինչ պետական իշխանության մարմինների սպասարկման գրասենյակների մասին է խոսքը, և վերը նշված գրասենյակներին համայնքի կողմից տրամադրվող ծառայությունների դիմաց ինչ փոխհատուցման վճարների է լինելու և ում կողմից։
	
	«ՀՀ կառավարության 2016թ-ի հոկտեմբերի 7-ի №1109-Ն որոշման համաձայն՝ փոստային, բանկային, պետական կամ համայնքային գործառույթներ իրականացնող սուբյեկտները պետական իշխանության մարմինների սպասարկման գրասենյակներից արդեն իսկ մատուցում են ծառայություններ, որոնց համար գանձվում է վճար: «ՀՀ կառավարության 2016թ-ի հոկտեմբերի 7-ի №1109-Ն որոշման մեջ փոփոխություններ և լրացումներ կատարելու մասին» ՀՀ կառավարության 2019 թվականի ապրիլի 11-ի թիվ 400-Ն որոշմամբ Օպերատորների ցանկը համալրվել է ՔՍԳ ունեցող թվով 40 համայնքապետարաններով: Նախագծի 8-րդ հոդվածի 4-րդ մասում խոսքը գնում է վերոնշյալ որոշմամբ սահմանված ծառայությունների մասին:

	
	2.
«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի (այսուհետ՝ Նախագիծ) վերաբերյալ․
	
	

	
	Նախագծով նախատեսվում է «Փառատոն» հասկացությունը և սահմանվում է, որ վերջինս հանդիսանում է երաժշտական, թատերական, էստրադային, կրկեսային, կինոյի, խոհարարական արվեստի նվաճումների ցուցադրության (ստուգատեսի), ինչպես նաև համտեսի մասսայական միջոցառում, որտեղ առուվաճառքն իրականացնում են իրավաբանական և ֆիզիկական անձինք:

Միաժամանակ, Նախագծի 2-րդ հոդվածով համապատասխան լրացում է կատարվում գործող օրենքի 3-րդ հոդվածի 2-րդ մասում, որով «Փառատոնը» առաջարկվում է սահմանել որպես առևտրի իրականացման վայրի տեսակ։ 

Հաշվի առնելով վերոգրյալը՝ հայտնում ենք, որ «Փառատոն» հասկացության սահմանման վերաբերյալ առարկություններ չկան, սակայն վերջինիս սահմանումը որպես առևտրի իրականացման վայր լրացուցիչ քննարկման կարիք ունի, քանի որ փառատոնը իր բնույթով հանդիսանում է միջոցառում, ինչը իր արտացոլումն է գտել նաև Նախագծով առաջարկվող սահմանման մեջ, իսկ առևտրի իրականացման վայր կարող է հանդիսանալ փառատոնի անցկացման վայրը, բայց ոչ փառատոնը։ 

Ըստ այդմ՝ որոշակիության ապահովման նպատակով առաջարկում ենք համապատասխան փոփոխություն կատարել Նախագծում։
	Քննարկվել է
	«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը հանվել է նախագծային փաթեթից:

	Երևանի քաղաքապետարան
13.09.2019թ.

№ 01/07-80624Հ
	ա. նոր խմբագրությամբ շարադրվող «Տեղական տուրքերի և վճարների մասին» օրենքի (այսուհետ՝ օրենք) 9-րդ և 12-րդ հոդվածների 1-ին մասի 12-րդ կետից հանել «՝ հանրային սննդի կազմակերպման և իրականացման համայնքի ավագանու որոշմամբ հաստատված կանոններին համապատասխան,» բառերը, քանի որ բազմաթիվ համայնքներում նման կանոններ հաստատված չեն և նշված դրույթի առկայությունը խնդիրներ կառաջացնի թույլտվություն տալու համար (կանոնների բացակայությամբ ուղղակի չի գործի նշված նորմը):
	Չի ընդունվել
	«Տեղական ինքնակառավարման մասին» օրենքի18-րդ հոդվածի 1-ին մասի 40-րդ կետի համաձայն՝ համայնքի ավագանին պարտավոր է սահմանել համայնքի վարչական տարածքում հանրային սննդի կազմակերպման և իրականացման կանոնները:

	
	բ. նոր խմբագրությամբ շարադրվող օրենքի 9-րդ և 12-րդ հոդվածների 1-ին մասի 15 րդ կետում «ապրանքների արտադրության» բառերից հետո «,» կետադրական նշանը փոխարինել «կամ» բառով, նկատի ունենալով «Նորմատիվ իրավական ակտերի մասին» օրենքի 16-րդ հոդվածի 1-ին մասի դրույթները:
	Ընդունվել է
	Նոր խմբագրությամբ շարադրվող օրենքի 9-րդ և 12-րդ հոդվածների 1-ին մասի 15 րդ կետում «ապրանքների արտադրության» բառերից հետո «,» կետադրական նշանը փոխարինվել է «կամ» բառով:

	
	գ. նոր խմբագրությամբ շարադրվող օրենքի 9-րդ հոդվածի 1-ին մասի 4-րդ կետը (նախագծի 3-րդ հոդվածի 1-ին կետ) շարադրել հետևյալ խմբագրությամբ.

«4) համայնքի վարչական տարածքում` օրենքով և այլ իրավական ակտերով սահմանված պահանջները բավարարող լցավորման յուրաքանչյուր կայանում հեղուկ վառելիքի վաճառքի թույլտվության համար:»:
	Ընդունվել է
	Առաջարկվող փոփոխությունը կատարվել է

	
	դ. օրենքի 9-րդ հոդվածի 1-ին մասը լրացնել նոր 4.1-ին և 4.2-րդ կետերով հետևյալ բովանդակությամբ.

«4.1) համայնքի վարչական տարածքում` օրենքով և այլ իրավական ակտերով սահմանված պահանջները բավարարող լցավորման յուրաքանչյուր կայանում սեղմված բնական գազի վաճառքի թույլտվության համար:».

«4.2) համայնքի վարչական տարածքում` օրենքով և այլ իրավական ակտերով սահմանված պահանջները բավարարող լցավորման յուրաքանչյուր կայանում հեղուկացված նավթային գազի վաճառքի թույլտվության համար:»:
	Ընդունվել է
	Առաջարկվող լրացումները կատարվել են

	
	ե. Համանման փոփոխություն կատարել նաև օրենքի 9-րդ հոդվածի 1-ին մասի 5-րդ կետում (նախագծի 3-րդ հոդվածի 2-րդ կետ) և 1-ին մասը 5-րդ կետից հետո լրացնել համանման 5.1-ին և 5.2-րդ կետերով:
	Ընդունվել է
	Առաջարկվող փոփոխությունը և լրացումները կատարվել են

	
	զ. Օրենքի 10-րդ հոդվածի 1-ին մասի 18-րդ կետը շարադրել հետևյալ խմբագրությամբ.

«18) համայնքապետարանի աշխատակազմի արխիվից մեկ փաստաթղթի պատճենը տրամադրելու համար.»:
	Չի ընդունվել
	«Մեկ փաստաթուղթ» ասվածը բարդ է գնատատել (քանի որ այն կարող է բաղկացած լինել 1 էջից մինչև 1 հատոր): Այդ իսկ պատճառով նախագծում կիրառվում է «փաստաթղթերի պատճեններ տրամադրելու համար փոխհատուց-ման վճար» եզրույթը

	
	է. նոր խմբագրությամբ շարադրվող օրենքի 11-րդ հոդվածի 2-րդ մասը «տարբեր դրույքաչափեր» բառերից հետո լրացնել «, այդ թվում՝ նույն գոտու սահմաններում» բառերը: Առաջարկությունը պայմանավորված է այն հանգամանքով, որ նույն գոտու մեջ առկա քաղաքային նշանակության փողոցում և երկրորդական նշանակության փողոցում կազմակերպվող գործունեության համար հնարավոր լինի սահմանել տարբեր դրույքաչափեր, ինչը բխում է ողջամտության և արդարության սկզբունքներից:
	Չի ընդունվել
	Այդ կարգավորումը տուրքերի չափի պլանավորման և կիրառման ընթացքում կառաջացնի ռիսկեր, այդ թվում՝ կոռուպցիոն:

	
	ը. նոր խմբագրությամբ շարադրվող օրենքի 12-րդ հոդվածի 1-ին մասի 4-րդ կետը (նախագծի 6-րդ հոդվածի 1-ին կետ) շարադրել հետևյալ խմբագրությամբ.

«4) համայնքի վարչական տարածքում` օրենքով և այլ իրավական ակտերով սահմանված պահանջները բավարարող լցավորման յուրաքանչյուր կայանում հեղուկ վառելիքի վաճառքի թույլտվության համար` օրացույցային տարվա համար` երկու հարյուր հազար դրամ:»:
	Ընդունվել է մասամբ
	Տեղական տուրքերի՝ առաջարկվող տրոհումը կատարվել է, սակայն դրույքաչափերը չեն փոփոխվել: Առավել նպատակահարմար է առաջարկված դրույքաչափերը ավելացնել կամ նվազեցնել Երևան համայնքին օրենքի 12-րդ հոդվածի 3-րդ մասով տրված կարգավորման սահմաններում:

	
	թ. օրենքի 12-րդ հոդվածի 1-ին մասը լրացնել նոր 4.1-ին և 4.2-րդ կետերով հետևյալ բովանդակությամբ.

«4.1) համայնքի վարչական տարածքում` օրենքով և այլ իրավական ակտերով սահմանված պահանջները բավարարող լցավորման յուրաքանչյուր կայանում սեղմված բնական գազի վաճառքի թույլտվության համար` օրացույցային տարվա համար` վեց հարյուր հազար դրամ:».

«4.2) համայնքի վարչական տարածքում` օրենքով և այլ իրավական ակտերով սահմանված պահանջները բավարարող լցավորման յուրաքանչյուր կայանում հեղուկացված նավթային գազի վաճառքի թույլտվության համար` օրացույցային տարվա համար` չորս հարյուր հազար դրամ:»:
	
	

	
	ժ. օրենքի 12-րդ հոդվածի 1-ին մասի (նախագծի 6-րդ հոդվածի 5-րդ կետ)՝
1) 9-րդ կետի «ա» ենթակետը «քառակուսի մետր» բառերից հետո լրացնել «ընդհանուր մակերես ունեցող» բառերով.

2) 9-րդ կետի «բ» ենթակետը «քառակուսի մետր» բառերից հետո լրացնել «ընդհանուր մակերես ունեցող» բառերով:
	Քննարկվել է
	Անհասկանալի է «ընդհանուր մակերես ունեցող» եզրույթի լրացման հիմնավորումը. խոսքը գնում է վաճառքի կազմակերպման տարածքի մակերեսի մասին, ինչը և հստակ նշված է գործող օրենքում:

	
	ժա. օրենքի 14-րդ հոդվածի 1-ին մասի 18-րդ կետը (նախագծի 8-րդ հոդվածի 3-րդ կետ) շարադրել հետևյալ խմբագրությամբ.

«18) համայնքապետարանի աշխատակազմի արխիվից փաստաթղթերի պատճեններ տրամադրելու համար՝ մեկ փաստաթղթի համար, փոխհատուցման վճար:»:
	Չի ընդունվել
	Տես՝ «զ» կետի եզրակացությունը

	
	Միաժամանակ խնդրում եմ նշված նախագծի շրջանակում անդրադառնալ նաև «Տեղական հարկերի և տուրքերի մասին» օրենքի 9-րդ հոդվածի 1-ին մասի և 12-րդ հոդվածի 1-ին մասի 14-րդ կետերում առկա հակասությունների կարգավորման հարցին:
	Ընդունվել է
	Օրենքի 9-րդ հոդվածի 1-ին մասի և 12-րդ հոդվածի 1-ին մասի 14-րդ կետերում առկա հակասությունները կարգավորվել են:

	ՀՀ արդարադատության նախարարություն
12.09.2019թ.

№01/27.2/19915-2019
	«Տեղական տուրքերի և վճարների մասին» ՀՀ օրենքի նախագծի 4-րդ հոդվածի համաձայն նախատեսվում է «Տեղական տուրքերի և վճարների մասին» ՀՀ օրենքի 10-րդ հոդվածի 1-ին մասի 6-րդ կետում Հայաստանի Հանրապետության համայնքներում տեղական տուրքի տեսակ սահմանել համայնքի տարածքում տոնավաճառ (վերնիսաժ)-ի հետ մեկտեղ նաև փառատոն կազմակերպելու կամ դրանց մասնակցելու համար: 

Իսկ «Առևտրի և ծառայությունների մասին» ՀՀ օրենքում լրացումներ կատարելու մասին» ՀՀ օրենքի նախագծի 1-ին հոդվածի համաձայն փառատոնը սահմանվում է որպես երաժշտական, թատերական, էստրադային, կրկեսային, կինոյի, խոհարարական արվեստի նվաճումների ցուցադրության (ստուգատեսի), ինչպես նաև համտեսի մասսայական միջոցառում, որի ընթացքում առուվաճառքն իրականացնում են իրավաբանական և ֆիզիկական անձինք:

Այս առումով գտնում ենք, որ
	
	

	
	1/ լրացուցիչ հիմնավորման կարիք ունի այն հարցը, թե արդյոք արդարացված է միայն փառատոնին մասնակցելու համար վճար սահմանելը, և արդյոք առավել նպատակահարմար չէ, որ փառատոնի մասնակցի և կազմակերպչի հարաբերությունները կարգավորվեն իրենց միջև կնքված պայմանագրով:
	Քննարկվել է
	«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը հանվել է նախագծային փաթեթից:

	
	2/ վերոգրյալի համատեքստում հստակեցման կարիք ունի նաև հետևյալ հարցը. արդյոք երբ անձը մասնակցում է փառատոնին, սակայն դրա ընթացքում առուվաճառք չի իրականացնում, դա կարող է դիտվել որպես փառատոնին մասնակցություն, և հետևաբար առաջացնել տեղական վճարի մուծման հետ կապված պարտավորություն, թե ոչ: Այլ կերպ ասած՝ արդյոք փառատոնին մասնակցելու ընթացքում ֆիզիկական կամ իրավաբանական անձի կողմից առուվաճառքի իրականացումը կամ այդպիսի նպատակ ունենալը իմպերատիվ է անձի՝ փառատոնի «մասնակից» դիտվելու համար: 

Այս առումով գտնում ենք, որ անհրաժեշտ է հստակեցնել «փառատոն» հասկացությունը:

Հաշվի առնելով այն հանգամանքը, որ ոչ ներկայացված նախագծերի բովանդակության մեջ, և ոչ էլ այդ նախագծերին կից ներկայացված հիմնավորումներում արտացոլված չեն վերոնշյալ հարցերի պատասխանները, գտնում ենք, որ անհրաժեշտ է հիմնավորել նախագծի վերոնշյալ դրույթների անհրաժեշտությունը:
	Քննարկվել է
	«Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը հանվել է նախագծային փաթեթից:

	
	3/ «Տեղական տուրքերի և վճարների մասին» ՀՀ օրենքում փոփոխություններ և լրացումներ կատարելու մասին» օրենքի նախագծի 6-րդ հոդվածի համաձայն նախատեսվում է «Տեղական տուրքերի և վճարների մասին» ՀՀ օրենքի 12-րդ հոդվածի 1-ին մասի 15-րդ կետը շարադրել հետևյալ խմբագրությամբ. «Հայաստանի Հանրապետության համայնքներում սահմանվում են տեղական տուրքերի հետևյալ դրույքաչափերը՝ Հայաստանի Հանրապետության համայնքների կամ համայնքների կազմում ընդգրկված բնակավայրերի խորհրդանիշերը (զինանշան, անվանում և այլն), որպես օրենքով գրանցված ապրանքային նշան կամ ապրանքների արտադրության, աշխատանքների կատարման կամ ծառայությունների մատուցման գործընթացներում, ինչպես նաև ֆիրմային անվանումներում օգտագործելու թույլտվություն տրամադրելու համար:»

Այս առնրությամբ պետք է նշել, որ թույլտվության տրամադրման կարգը գործում է համայնքների անվանումները օգտագործելու համար, ինչը նախատեսված է «Ֆիրմային անվանումների մեջ տարբերակող նշանակության անուններում «հայ», «Հայաստան», «հայկական» բառերը և դրանց թարգմանությունները, ՀՀ վարչատարածքային միավորների անվանումները, ինչպես նաև ֆիրմային անվանումների մեջ հանրահայտ անձի լրիվ կամ կրճատ անունը՝ նրա մահվան և ժառանգներ չունենալու դեպքում, օգտագործելու կարգը հաստատելու և ՀՀ կառավարության 2000 թվականի հունիսի 7-ի թիվ 289 որոշումն ուժը կորցրած ճանաչելու մասին» ՀՀ կառավարության 2012 թվականի թիվ 1617-Ն որոշմամբ: Մինչդեռ մնացած դեպքերում թույլտվություն չի տրամադրվում: Ուստի անհրաժեշտ է հստակեցնել, թե Օրենքի 12-րդ հոդվածի 1-ին մասի 15-րդ կետի վճարը ինչ նպատակով է գանձվում:
	Ընդունվել է մասամբ
	Իրավական որոշակիությունն ապահովելու նպատակով նախագծի 3-րդ հոդվածի 9-րդ և 6-րդ հոդվածի 12-րդ կետերից հանվել են «և այլն» բառերը

	Վարչապետի աշխատակազմի իրավաբանական վարչություն

06.11.2019թ.

№ 01/12.8/47416-2019
	1. Նախագծի 4-րդ և 8-րդ հոդվածներով նախատեսվում է համայնքի վարչական տարածքում անշարժ գույքի հասցեի տրամադրումը նախատեսել որպես տեղական վճարի տեսակ և սահմանել նշված վճարի համապատասխան դրույքաչափ: Հարկ է նկատի ունենալ, որ «Տեղական ինքնակառավարման մասին» օրենքում որպես համայնքի ղեկավարի կամ ավագանու լիազորություն նախատեսված չէ «անշարժ գույքի հասցեի տրամադրումը»: Որպես համայնքի ղեկավարի լիազորություն նախատեսված է «շենքերի և շինությունների համարակալումը սահմանելու» իրավասությունը («Տեղական ինքնակառավարման մասին» օրենքի 35-րդ հոդվածի 1-ին մասի 22-րդ կետ): Ուստի, Նախագծով նախատեսված տեղական վճարի տեսակը («անշարժ գույքի հասցեի տրամադրումը») դուրս է համայնքի ղեկավարի լիազորությունների շրջանակից և չի համապատասխանում «Տեղական ինքնակառավարման մասին» օրենքին: 
	Ընդունվել է 
	Նախագծային փաթեթում ներառվել է «Տեղական ինքնակառավարման մասին» Հայաստանի Հանրապետության օրենքւոմ լրացում կատարելու մասին» օրենքի նախագիծը:

	
	2. Նախագծի 4-րդ և 8-րդ հոդվածներին համապատասխան՝ «համայնքի տարածքում պետական իշխանության մարմինների սպասարկման գրասենյակների գործառույթներից բխող ծառայությունների տրամադրումը» նախատեսվում է որպես տեղական վճարի տեսակ և սահմանվում է նշված գործողությունների համար վճարվող տուրքի դրույքաչափը: Հարկ է նկատի ունենալ, որ «Տեղական տուրքերի և վճարների մասին» օրենքով նախատեսված գործողությունների բոլոր տեսակները, որոնց համար նախատեսվում է տեղական տուրքի վճարման պարտականություն, ունեն համապատասխան լիազորող նորմեր, որոնք նախատեսված են «Տեղական ինքնակառավարման մասին» օրենքով: «Համայնքի կողմից սպասարկման գրասենյակների գործառույթներից բխող ծառայությունների տրամադրումը», սակայն, որպես համայնքի կողմից իրականացվող գործունեության տեսակ նախատեսված չէ օրենքով: Համայնքի կողմից նման ծառայությունների մատուցման իրավական հիմքը Հայաստանի Հանրապետության կառավարության 2016 թվականի հոկտեմբերի 27-ի թիվ 1109-Ն որոշումն է: Ուստի, անհրաժեշտ է օրենքով սահմանել համայնքի նշված լիազորությունը:
	Չի ընդունվել
	Համայնքի տարածքում պետական իշխանության մարմինների սպասարկման գրասենյակների գործառույթներից բխող ծառայությունների տրամադրումը անհրաժեշտ է դիտարկել ոչ թե որպես լիազորություն,( այլապես՝ այն պետք է լիներ կիրառելի բոլոր համայնքների ղեկավարների համար, այնինչ՝ այն կիրառելի է միայն Կառավարության 2016 թվականի հոկտեմբերի 27-ի թիվ 1109-Ն որոշմամբ նախատեսված թվով 40 համայնքների համար), այլ գործառույթ, այն էլ այնպիսի գործառույթ, որն արդեն իսկ իրականացվում է Կառավարության 2016 թվականի հոկտեմբերի 27-ի թիվ 1109-Ն որոշմամբ սահմանված կարգով: Նախագծով պարզապես օրինականացվում է այդ ծառայությունների դիմաց տեղական վճար գանձելու գործառույթը, այլ ոչ թե բուն գործառույթը:

	
	3. «Տեղական ինքնակառավարման մասին» օրենքի 45-րդ հոդվածի 1-ին մասի 8-րդ կետից բխում է, որ «համայնքի տարածքում հեղուկ վառելիքի, սեղմված բնական կամ հեղուկացված նավթային գազերի մանրածախ առևտրի կետերում հեղուկ վառելիքի կամ սեղմված բնական կամ հեղուկացված նավթային գազերի և տեխնիկական հեղուկների վաճառքի համար» տրվում է մեկ թույլտվություն: Նախագծով նախատեսվում է համայնքի վարչական տարածքում՝ «լցավորման յուրաքանչյուր կայանում» վառելիքի յուրաքանչյուր տեսակի համար տալ առանձին թույլտվություն: Հարկ է նկատի ունենալ, որ միևնույն հարցի վերաբերյալ երկու տարբեր օրենքներում նախատեսվում են տարբեր կարգավորումներ, ինչը կարող է տարաբնույթ մեկնաբանությունների տեղիք տալ. «Տեղական ինքնակառավարման մասին» օրենքի դրույթների վերլուծությունից անձը կարող է ողջամտորեն ենթադրել, որ վառելիքի նշված բոլոր տեսակների համար տրվում է միայն մեկ թույլտվություն՝ մեկից ավելի կետերում մեկ թույլտվությամբ գործունեություն ծավալելու համար: Մինչդեռ, Նախագծի կարգավորումներից բխում է, որ այն ուղղված է վառելիքի յուրաքանչյուր տեսակի համար յուրաքանչյուր կայանում առանձին թույլտվություն ստանալուն: Տարաբնույթ կարգավորումներ նախատեսելը չի բխում իրավական որոշակիության սկզբունքից: Մասնավորապես, Մարդու իրավունքների եվրոպական դատարանի մի շարք վճիռներում արտահայտված է այն իրավական դիրքորոշումը, համաձայն որի՝ «որևէ իրավական նորմ չի կարող համարվել «օրենք», եթե այն չի համապատասխանում իրավական որոշակիության (res judicata) սկզբունքին, այսինքն՝ ձևակերպված չէ բավարար աստիճանի հստակությամբ, որը թույլ տա քաղաքացուն դրա հետ համատեղելու իր վարքագիծը»։ Բացի այդ, Սահմանադրական դատարանի 2008 թվականի մայիսի 13-ի ՍԴՈ-753 որոշմամբ արձանագրվել է, որ «Նորմը չի կարող համարվել «օրենք», եթե այն ձևակերպված չէ բավարար ճշգրտությամբ, որը թույլ կտա իրավաբանական և ֆիզիկական անձանց դրան համապատասխանեցնել իրենց վարքագիծը. նրանք պետք է հնարավորություն ունենան կանխատեսել այն հետևանքները, որոնք կարող է առաջացնել տվյալ գործողությունը։ Օրենքի կանխատեսելիությունը գնահատելու համար կարևոր գործոն է նաև տվյալ հարաբերությունները կանոնակարգող տարբեր կարգավորումների միջև հակասությունների առկայության կամ բացակայության հանգամանքը»: 

Վերոշարադրյալի հաշվառմամբ՝ առաջարկում ենք քննարկել «Տեղական ինքնակառավարման մասին» օրենքում Նախագծով նախատեսված կարգավորումներից բխող հստակեցումներ կատարելու հնարավորությունը՝ հաշվի առնելով այն հանգամանքը, որ Նախագծով նախատեսված կարգավորումները չեն բխում համայնքի (համայնքի ղեկավարի կամ ավագանու)՝ «Տեղական ինքնակառավարման մասին» օրենքով սահմանված լիազորությունների շրջանակից:
	Չի ընդունվել 
	«Տեղական ինքնակառավարման մասին» օրենքի 45-րդ հոդվածի 1-ին մասի 8-րդ կետից բխում է, որ համայնքի ղեկավարն ունի «համայնքի տարածքում հեղուկ վառելիքի, սեղմված բնական կամ հեղուկացված նավթային գազերի մանրածախ առևտրի կետերում հեղուկ վառելիքի կամ սեղմված բնական կամ հեղուկացված նավթային գազերի և տեխնիկական հեղուկների վաճառքի համար» թույլտվություն տրամադրելու լիազորություն, այլ ոչ թե այդ լիազորության դիմաց տեղական տուրք գանձելու մանրամասները: Այսպես, «Տեղական ինքնակառավարման մասին» օրենքի 45-րդ հոդվածի 1-ին մասի 8-րդ կետում նշվում է, որ համայնքի ղեկավարը «տալիս է համայնքի տարածքում հեղուկ վառելիքի, սեղմված բնական կամ հեղուկացված նավթային գազերի մանրածախ առևտրի կետերում հեղուկ վառելիքի կամ սեղմված բնական կամ հեղուկացված նավթային գազերի և տեխնիկական հեղուկների վաճառքի թույլտվություն.»: Արդյո՞ք նշվածից հետևում է, որ համայնքի ղեկավարը գործունեության այդ բոլոր տեսակների համար պետք է տա մեկ թույլտվություն: Եթե առաջնորդվենք այդ տրամաբանությամբ, այն տնտեսավարողները, որոնք իրականացնում են նշված չորս տեսակներից մեկը, երկուսը կամ երեքը՝ կարող են պահանջել տուրքի նվազեցում, քանի որ իրենց լցակայանում վաճառվում են նշվածներից պակաս ապրանքատեսակներ: Բացի այդ, «Նորմատիվ իրավական ակտերի մասին» օրենքի 16-րդ հոդվածի 8-րդ մասի համաձայն՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»:
Ներկայացվող նախագծում տարանջատումը կատարվել է, նպատակ ունենալով վերացնել խնդրի առնչությամբ հնարավոր անորոշությունը և գործնականում առկա հակասությունները տնտեսավարողների հետ, որոնց վերաբերյալ պարբերաբար բարձրաձայնում են ՏԻՄ-երը::

	
	4. Նախագծում առկա են նաև իրավական տեխնիկայի (կառուցվածքի և համարակալման, ինչպես նաև առանձին ձևակերպումների կիրառման) հետ կապված թերություններ:
	Ընդունվել է ի գիտություն:
	Նախագծում կատարվել են համապատասխան փոփոխություններ

	ՀՀ պետական եկամուտների կոմիտե

09.01.2020թ.

№01/3-4/383-2020
	1.
«Տեղական տուրքերի և վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» ՀՀ օրենքի նախագծի 7-րդ հոդվածով օրենքն ուժի մեջ մտնելու ժամկետ է սահմանվել պաշտոնական հրապարակման օրվան հաջորդող տասներորդ օրը: ՀՀ հարկային օրենսգրքի 2-րդ հոդվածի 5-րդ մասի համաձայն` նոր տեսակի հարկի կամ վճարի սահմանում, հարկի կամ վճարի դրույքաչափի բարձրացում նախատեսող օրենքները կամ օրենքների նման դրույթները կարող են ուժի մեջ մտնել այդ օրենքների ընդունման օրը ներառող հարկային տարվան հաջորդող հարկային տարվա սկզբից, բայց ոչ շուտ, քան այդ օրենքների պաշտոնական հրապարակման օրը ներառող ամսվան հաջորդող յոթերորդ ամսվա սկզբից:

Հաշվի առնելով վերոնշյալը և այն, որ նախագծով նախատեսվում է սահմանել տեղական վճարի նոր տեսակ (համայնքի վարչական տարածքում փառատոն կազմակերպելու համար), առաջարկվում է օրենքն ուժի մեջ մտնելու ժամկետը համապատասխանեցնել ՀՀ հարկային օրենսգրքով սահմանված պահանջներին:
	Ընդունվել է ի գիտություն
	Համայնքի վարչական տարածքում փառատոն կազմակերպելու համար տեղական տուրք սահմանելու վերաբերյալ դրույթները հանվել են: Այդ հանգամանքով պայմանավորված՝ օրենքն ուժի մեջ մտնելու ժամկետը վերանայելու անհրաժեշտությունը վերացել է:

	
	2.
«Առևտրի և ծառայությունների մասին» Հայաստանի Հանրապետության օրենքում լրացումներ և փոփոխություն կատարելու մասին» Հայաստանի Հանրապետության օրենքի նախագծով առաջարկվում է որպես առևտրի իրականացման վայրի տեսակ սահմանել փառատոնը, որտեղ կարող են առուվաճառք իրականացնել նաև անհատ ձեռնարկատեր չհանդիսացող ֆիզիկական անձինք (բացառությամբ՝ «Առևտրի և ծառայությունների մասին» Հայաստանի Հանրապետության օրենքի 9-րդ հոդվածի 11-րդ և 12-րդ մասերի, 14-րդ մասի «ա» և «բ» ենթակետերով նշված ապրանքների, ինչպես նաև համապատասխանության պարտադիր հավաստման ենթակա սննդամթերքի): Ընդ որում, ֆիզիկական անձը կարող է նշված վայրում առևտուր իրականացնել առանց պետական գրանցման, ինչը չի բխում Հայաստանի Հանրապետությունում գործող հարկային համակարգի, մասնավորապես՝ հավասարության, համապարտադիրության, ինքնահայտարարագրման և հարկային կարգապահության սկզբունքներից: Եթե նկատի է առնվել, որ ֆիզիկական անձը կարող է առանց պետական գրանցման գործունեություն իրականացնել նաև տոնավաճառում (վերնիսաժում) և այդ առումով, փառատոնը, որպես առևտրի իրականացման վայր հավասարեցվել է տոնավաճառին (վերնիսաժին), ապա հարկ է նկատի ունենալ, որ գործող օրենսդրությամբ հստակ սահմանված են տոնավաճառի (վերնիսաժի) կազմակերպման, դրա կազմակերպման իրավունք ձեռք բերած և առևտրի իրականացման վայրի աշխատանքը կազմակերպող իրավաբանական անձի կամ անհատ ձեռնարկատիրոջ պարտավորությունները կամ իրավունքները, այդ վայրերում գործունեության իրականացման առանձնահատկությունները (աշխատանքները կազմակերպվում են միայն շաբաթ, կիրակի և օրենքով սահմանված տոնական օրերին), մինչդեռ, նախագծով փառատոնի կազմակերպման և դրան ներկայացվող պահանջների առումով համապատասխան կարգավորումներ առկա չեն: Հետևաբար, ներկայացված խմբագրությամբ նախագծերի ընդունումը համարում ենք ոչ նպատակահարմար:
	Ընդունվել է
	«Տեղական տուրքերի և վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծից հանվել են Համայնքի վարչական տարածքում փառատոն կազմակերպելու համար տեղական տուրք սահմանելու վերաբերյալ դրույթները: Բացի այդ նախագծային փաթեթից հանվել է «Առևտրի և ծառայությունների մասին» Հայաստանի Հանրապետության օրենքում լրացումներ և փոփոխություն կատարելու մասին» օրենքի նախագիծը:

	
	3.
«Տեղական ինքնակառավարման մասին» Հայաստանի Հանրապետության օրենքում լրացում կատարելու մասին», «Երևան քաղաքում տեղական ինքնակառավարման մասին» Հայաստանի Հանրապետության օրենքում լրացում կատարելու մասին» օրենքների նախագծերի վերաբերյալ առաջարկություններ չկան:
	Ընդունվել է ի գիտություն:
	

	ՀՀ ֆինանսների նախարարություն
10.02.2020թ.

№01/2-3/1256-2020
	«Տեղական տուրքերի և վճարների մասին» Հայաստանի Հանրապետության օրեն​քում փոփոխություններ և լրացումներ կատարելու մասին» ՀՀ օրենքի նախագծի վերա​բեր​յալ.

1. Նախագծի 6-րդ հոդվածի 7-րդ կետով առաջարկվում է սահ​մա​նել, որ ոգելից խմիչք​ների կամ ծխախոտի արտադրանքի վաճառքի թույլտվության համար տեղական տուրքի չափը որոշ​վում է՝ հիմք ընդունելով տնտեսավարողի գործունեության յուրաքանչյուր վայրի մակե​​րեսը:

Վերոգրյալի կապակցությամբ, հայտնում ենք, որ նշյալ առաջարկությունները ներ​կա​յաց​վել են նաև նախկինում, որի վերաբերյալ հայտնել ենք, որ գործնականում առկա են դեպ​​​​քեր, երբ օրինակ, խոշոր խանութների որո​շակի հատվածում որոնց մակերեսը հիմ​նա​​​կա​նում շատ փոքր է, օրինակ՝ ծխախոտի տաղավար խանութը շահագործող չհան​դիսացող տնտե​սա​վա​րող սուբյեկտ​ների կողմից իրա​​կա​նացվում է ոգելից խմիչք​ների կամ ծխախոտի արտադ​րանքի վաճառք: Այս առումով, առա​ջար​կության ընդունման դեպ​քում կստացվի, որ տեղա​կան տուրքի չափը հաշ​​վարկ​վելու է վերոնշյալ փոքր մակերեսի հիման վրա, ինչը, կար​​ծում ենք, նպա​տա​կա​հար​​մար չէ: Արդյունքում, առաջարկության ընդունումը կհանգեցնի տեղական ինքնակառավարման մարմինների եկամուտների նվազման:

Վերոնշյալ դիտարկման վերաբերյալ ՀՀ տարածքային կառավարման և ենթակա​ռուց​վածք​​​ների նախա​րա​րու​թյունը, մասնավորապես, հայտնել է, որ փոփոխություններն առա​ջար​​կել են տեղական ինքնակառավարման մարմինները, որոնց հետ իրականացվել են նաև քննարկումներ: Տեղական ինքնակառավարման մարմինները ներկայացրել են տնտեսա​վա​րող​ սուբյեկտների բազմաթիվ բողոքների և դժգոհությունների վերաբերյալ տեղեկատ​վու​թյուն, համա​ձայն որի՝ տնտեսավորող սուբյեկտները համաձայն չեն վճարել ընդհանուր տարածքի հաշ​​վարկով տեղա​կան տուրք, եթե անգամ այդ տարածքի սեփականատերն են: Արդ​յունքում տեղա​կան ինքնակառավարման մարմինները տնտեսավարող սուբ​յեկտ​նե​րին առա​ջարկել են ներկայացնել գրավոր հայտարարություն վաճառքի մակերեսի վերաբերյալ, որի հիման վրա հաշվարկվում է տեղական տուրքի չափը, իսկ տեղական ինքնակա​ռա​վար​ման մար​մին​նե​րին իրավունք է վերապահվում՝ ճշտել ներկայացված մակերեսի չափը՝ տեղում կատա​​րելով գնահատում:

Հաշվի առնելով վերոգրյալը, մասնավորապես, այն, որ առաջարկությունը ներ​կա​յաց​վել է տեղա​կան ինքնակառավարման մարմինների կողմից` առաջարկում ենք վերջիններիս հետ ևս մեկ անգամ քննարկել խոշոր խանութների, մասնավորապես, առևտրի կենտրոնների որո​​շակի հատվածում որոնց մակերեսը հիմ​նա​​​կա​նում շատ փոքր է, օրինակ՝ ծխախոտի տաղա​վար տեղա​կան տուրքի չափն այլ սկզբունքով հաշվարկելու հարցը, քանի որ նման խանութ​նե​րում գործունեության իրականացման արդյունքներն էականորեն տար​բեր​վում են այլ խանութ​ներում գործունեության իրականացման արդյունքներից և միատեսակ մոտե​​ցում ցուցա​բերելը արդարացված չէ:


	Քննարկվել է
	Խոշոր խանութների որո​շակի հատվածում որոնց մակերեսը բնականաբար ավելի փոքր է, քան ամբողջ խանութինը խանութը շահագործող չհան​դիսացող տնտեսա​վա​րող սուբյեկտ​ների կողմից իրա​​կա​նացվում է ոգելից խմիչք​ների կամ ծխախոտի արտադրանքի վաճառք: Միանգամայն արդարացի ենք համարում (ինչը հաստատվել է նաև ՏԻՄ-երի և տնտեսավարողների հետ քննարկումների ընթացքում), որ տեղական տուրք սահմանվի ոչ թե ամբողջ խանութի մակերեսից ելնելով, այլ այն հատվածի, որտեղ առանձնացված կերպով իրականացվում է ոգելից խմիչք​ների կամ ծխախոտի արտադրանքի վաճառք: Ճիշտ է, դրանով նվազում են համայքների բյուջեների եկամուտները, բայց վերականգնվում է արդարության սկզբունքը և ՏԻՄ-եր – տնտեսավարող սուբյեկտներ հարաբերությունները ընկնում են ավելի գործընկերային և տրամաբանական հունի մեջ: 

	
	Նախագծի 3-րդ հոդվածի 9-րդ կետի համաձայն՝ առաջարկվում է սահմանել, որ Երևան քաղաքում տեղական տուր​քեր կարող են սահ​​​մանվել նաև միջպետական և հան​րա​պե​տական նշանակության ավտո​մո​բի​լային ճանա​պարհ​ների օտարման շերտերում և պաշտ​պանական գոտիներում արտաքին գովազդ տեղա​​դրելու թույլտվության համար:

Վերոգրյալի կապակցությամբ, հայտնում ենք, որ ՀՀ հարկային օրենսգրքի այսու​​հետ՝ Օրենս​գիրք՝

184-րդ հոդվածի 4-րդ մասի համաձայն՝ Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդ տեղադրելու համար ճանապարհային հարկ վճարողներ են համարվում Հայաստանի Հանրապետության ընդհա​նուր օգտագործման պետական ավտոմոբիլային ճանապարհներին (այդ թվում` համայնք​ների վարչական սահմանների միջով անցնող տարանցիկ հատվածներում), ինչպես նաև այդ ճանապարհների օտարման շերտերում և պաշտպանական գոտիներում գովազդ տեղա​դ​​​րող​ները (գովազդակիրները),

186-րդ հոդվածի 1-ին մասի 3-րդ կետի համաձայն՝ ճանապարհային հարկով հարկ​ման օբյեկտ է համարվում Հայաստանի Հանրապետության ընդհանուր օգտագործման պետա​​​​​կան ավտոմոբիլային ճանապարհներին գովազդ տեղադրելը:

Այս առումով, հայտնում ենք, որ նախագծի ընդուն​ման դեպքում կստացվի այնպես, որ Երևան քաղաքի վարչական սահ​ման​ների միջով անցնող միջպետական և հանրա​պե​տա​կան նշա​նակության ավտոմոբիլային ճանա​պարհների օտար​ման շերտերում և պաշտպա​նա​կան գոտիներում տեղադրվող գովազդ​ի համար տնտե​սա​վարող սուբ​յեկտ​ները վճարելու են ինչ​պես տեղական տուրք, այնպես էլ ճանա​պար​հային հարկ, ինչը նպատակահարմար չէ:

Միաժամանակ, հարկ ենք համարում նշել, որ Օրենսգրքի 183-րդ հոդվածի 1-ին մասի համա​ձայն՝ ճանապարհային հարկը Հայաստանի Հանրապետության ավտոմոբիլային ճանա​​​​​​​պարհների ցանցի զարգացման, Հայաստանի Հանրապետության ընդհանուր օգտա​գործ​ման պետա​կան ավտոմոբիլային ճանապարհների շինարարության, նորոգման և պահ​պան​​ման համար անհրա​ժեշտ դրամական միջոցների գոյացման նպատակով պետական բյուջե վճար​վող հարկ է:

«Ավտոմոբիլային ճանապարհների մասին» ՀՀ օրենքի 8-րդ հոդվածի 2-րդ մասի համա​​​ձայն՝ ընդհանուր օգտագործման պետական ավտոմոբիլային ճանապարհների նախա​գծ​ման, շինարարության, նորոգման և պահպանման, ինչպես նաև ճանապարհային երթևե​կու​​​թյան կազմակերպման կահավորանքի շինարարության (տեղադրման), շահա​գործ​ման, նորոգ​ման և պահպանման ֆինանսավորումն իրականացվում է Հայաստանի Հան​րա​պե​տու​թյան օրեն​քին համապատասխան` Հայաստանի Հանրապետության պետական բյու​ջեի միջոց​ների հաշ​վին:

Այսինքն, ընդհանուր օգտագործման պետական ավտոմոբիլային ճանապարհների շինա​​​րարության, նորոգման և պահ​պան​​ման ծախսերն իրականացվում են պետական բյու​ջեի միջոցների հաշվին, իսկ այդ միջոցների գոյացման աղբյուր է հանդիսանում նաև Հայաս​​​​տանի Հանրապետության ընդհանուր օգտագործման պետական ավտոմոբիլային ճանա​​​պարհնե​րին, ինչպես նաև այդ ճանապարհների օտարման շերտերում և պաշտպա​նա​կան գոտիներում գովազդ տեղադրելու համար Օրենսգրքով նախատեսված ճանապար​հա​յին հարկը:

Այս առումով, գտնում ենք, որ ներկայացված առաջարկությունը լրացուցիչ քննարկման և հիմ​նա​վորման կարիք ունի:

Բացի այդ, հայտնում ենք, որ «Տեղական տուրքերի և վճարների մասին» ՀՀ օրենքի՝

9-րդ հոդվածի 1-ին մասի 14-րդ կետի համաձայն՝ Հայաստանի Հանրապետության համայնք​ներում սահմանվում են տեղական տուրքեր ավագանու սահմանած կարգին ու պայ​ման​ներին համապատասխան՝ համայնքի վարչական տարածքում արտաքին գովազդ տեղա​​դ​​​րելու թույլտվության համար, բացառությամբ միջպետական և հանրապետական նշա​​​նակության ավտոմոբիլային ճանապարհների օտարման շերտերում և պաշտպանական գոտի​ներում տեղադրվող գովազդների թույլտվությունների (բացառությամբ Երևան քաղաքի),

12-րդ հոդվածի 1-ին մասի 14-րդ կետի համաձայն՝ Հայաստանի Հանրապետության համայնք​ներում տեղական տուրքերի դրույքաչափերը սահմանված են ավագանու սահմա​նած կարգին ու պայմաններին համապատասխան՝ համայնքի վարչական տարածքում արտա​​քին գովազդ տեղադրելու թույլտվության համար, բացառությամբ Երևան քաղաքի և միջ​պե​տա​կան ու հանրապետական նշանակության ավտոմոբիլային ճանապարհների օտար​​​​ման շեր​տե​րում և պաշտպանական գոտիներում տեղադրվող գովազդների թույլտվու​թյուն​ների:

Վերլուծելով «Տեղական տուրքերի և վճարների մասին» ՀՀ օրենքի վերոնշյալ կարգա​վո​րումները՝ գտնում ենք, որ դրանցում առկա են անորոշություններ ու հակասական ձևա​կեր​պում​ներ: Մասնավորապես, օրենքի 9-րդ հոդվածի 1-ին մասի 14-րդ կետը հնարավորու​թյուն է ընձեռում, որպեսզի տեղական տուրք գանձվի նաև Երևան քաղաքի վարչական տարած​​քում՝ միջպետական և հանրապետական նշա​​նակության ավտոմոբիլային ճանա​պարհ​ների օտարման շերտերում և պաշտպանական գոտի​ներում արտաքին գովազդ տեղա​​դ​րելու թույլտվության համար, մինչդեռ նույն օրենքի 12-րդ հոդվածի 1-ին մասի 14-րդ կետով այդ դեպքի համար տեղական տուրքի դրույքաչափ սահմանված չէ:

Բացի այդ, «Գովազդի մասին» ՀՀ օրենքի 13.1-ին հոդվածի՝

առաջին պարբերության համաձայն՝ համայնքի վարչական տարածքում արտաքին գովազդ տեղադրելու թույլտվության համար վճարվում է տեղական տուրք՝ «Տեղական տուր​քերի և վճարների մասին» Հայաստանի Հանրապետության օրենքով սահմանված կարգով,

երկրորդ պարբերության համաձայն՝ Հայաստանի Հանրապետության ընդհանուր օգտա​գործման պետական ավտոմոբիլային ճանապարհներին (այդ թվում` համայնքների վար​չական սահմանների միջով անցնող տարանցիկ հատվածներում), ինչպես նաև այդ ճանա​պարհների օտարման շերտերում և պաշտպանական գոտիներում գովազդ տեղադ​րող​ները (գովազդակիրները) Հայաստանի Հանրապետության ընդհանուր օգտագործման պետական ավտոմոբիլային ճանապարհներին գովազդ (գովազդային վահանակ) տեղադ​րելու համար վճարում են ճանապարհային հարկ՝ Հայաստանի Հանրապետության հար​կա​յին օրենսգրքով սահմանված կարգով ու ժամկետներում:

Ամփոփելով վերոնշյալը՝ գտնում ենք, որ խնդրո առարկա հարցը բազմակողմանի քննարկ​​ման և հիմնովին լուծման կարիք ունի և առաջարկում ենք հարցի կարգավորմանն ուղղված դրույթները նախագծում ներառել բազմակողմանի քննարկ​​ելուց ու վերջնական որո​շում​ներ կայացնելուց հետո:
	Քննարկվել է 
	Նախագծից հանվել են օրենքի 9-րդ և 12-րդ հոդվածների 1-ին մասերի 14-րդ կետերում առաջարկվող փոփոխությունները:

	
	Միաժամանակ, հայտնում ենք, որ «Առևտրի և ծառայությունների մասին» Հայաստանի Հան​րա​պետության օրենքում լրա​ցում​ներ և փոփոխություն կատարելու մասին», «Տեղական ինքնակառավարման մասին» Հայաս​տանի Հանրապետության օրեն​քում լրացում կատա​րելու մասին» և «Երևան քաղա​քում տեղա​կան ինքնակառավարման մասին» Հայաստանի Հան​րապետության օրենքում լրա​ցում կատա​րելու մասին» ՀՀ օրենքների նախա​​գծերի վերա​​բերյալ դիտողություններ և առա​ջար​​կու​թյուն​ներ չկան:
	Ընդունվել է ի գիտություն:
	

	ՀՀ առողջապահության նախարարություն
16.03.2020թ.

№ ԱԹ/06.1/5005-2020
	1. «Տեղական տուրքերի և վճարների մասին» Հայաստանի Հանրապետության օրենքում նախագծի 1-ին հոդվածով առաջարկվում է 3-րդ հոդվածի 1-ին մասի 2-րդ կետից հանել «կամ բյուջեի բաղկացուցիչ մաս կազմող, օրենքի համաձայն բացված արտաբյուջետային միջոցների հաշվին» բառերը, սակայն գործող օրենքի 3-րդ հոդվածի 1-ին մասի 2-րդ կետում նման ձևակերպումը բացակայում է: Ուստի, անհրաժեշտ է սույն հոդվածը վերանայել:
	Ընդունվել է 
	14.11.2019թ. ՀՕ-247-Ն օրենքով նշված դրույթը հանվել է:

	
	2. «Տեղական տուրքերի և վճարների մասին» Հայաստանի Հանրապետության օրենքում 2-րդ հոդվածի 2-րդ կետն անհրաժեշտ է խմբագրել, քանի որ առաջարկվող խմբագրությամբ շարադրելու դեպքում համապատասխան դրույթը կրկնողություններ է պարունակելու:
	Չի ընդունվել
	Կարծում ենք, առաջարկությունը վերաբերում է ոչ թե օրենքի օրենքի 2-րդ հոդվածի 2-րդ կետին, այլ նախագծի: Նախագծով առաջարկվող փոփոխությունը տեղադրելով գործող օրենքի 8-րդ հոդվածի 3-րդ մասում կստանանք հետևյալ ձևակերպումը.

«Համայնքի ավագանին սույն օրենքով սահմանված տեղական տուրքերի և վճարների տեսակների և դրույքաչափերի շրջանակներում սահմանում է տեղական   տուրքերի և վճարների տեսակները և դրանց դրույքաչափերը։»: Ինչպես երևում է կատարված ինկորպորացիայից՝ կրկնվող դրույթ չկա:

	
	3. «Տեղական տուրքերի և վճարների մասին» Հայաստանի Հանրապետության օրենքում 3-րդ հոդվածի 7-րդ կետով առաջարկվող գործող օրենքի 9-րդ կետի խմբագրությունն անհրաժեշտ է վերանայել և քննարկել վերջինիս` նախագծով նախատեսելու հարցը, քանի որ ս/թ փետրվարի 13-ին ընդունված «Տեղական տուրքերի և վճարների մասին» օրենքում փոփոխություններ կատարելու մասին» օրենքի 1-ին հոդվածով արդեն իսկ փոփոխվել է վերոնշյալ դրույթը:
	Ընդունվել է
	Նախագծի 2-րդ հոդվածի 7-րդ կետի փոփոխությունը համապատասխանեցվել է գործող օրենքի 9-րդ հոդվածի 1-ին մասի 9-րդ կետի ձևակերպմանը:

	
	4. «Տեղական տուրքերի և վճարների մասին» Հայաստանի Հանրապետության օրենքում 6-րդ հոդվածով առաջարկվող 7-րդ կետն անհրաժեշտ է խմբագրել` հիմք ընդունելով ս/թ փետրվարի 13-ին ընդունված «Տեղական տուրքերի և վճարների մասին» օրենքում փոփոխություններ կատարելու մասին» օրենքի 2-րդ հոդվածով նախատեսված դրույթները,
	Ընդունվել է
	Նախագծի 5-րդ հոդվածի 7-րդ կետով առաջարկվող փոփոխությունը համապատասխանեցվել է գործող օրենքի 12-րդ հոդվածի 1-ին մասի 9-րդ կետի ձևակերպմանը:

	
	5. «Տեղական տուրքերի և վճարների մասին» Հայաստանի Հանրապետության օրենքում 9-րդ հոդվածում «օրը» բառն անհրաժեշտ է փոխարինել «օրվանից» բառով` հիմք ընդունելով «Նորմատիվ իրավական ակտերի մասին» օրենքի 23-րդ հոդվածի 1-ին մասը: Սույն առաջարկը վերաբերելի է նաև «Տեղական ինքնակառավարման մասին» Հայաստանի Հանրապետության օրենքում լրացում կատարելու մասին» և «Երևան քաղաքում տեղական ինքնակառավարման մասին» Հայաստանի Հանրապետության օրենքում լրացում կատարելու մասին» օրենքների նախագծերի 2-րդ հոդվածներին:
	Չի ընդունվել 
	Տե´ս «Նորմատիվ իրավական ակտերի մասին» օրենքի 23-րդ հոդվածի 5-րդ մասը

	
	6. Նախագծի 9-րդ հոդվածի 1-ին մասի 9-րդ կետը համապատասխանեցնել գործող օրենքին:
	Քննարկվել է
	Համընկնում է Ձեր 3-րդ առաջարկության հետ, որն ընդունվել է:

	
	7.  Նախագծի 9-րդ հոդվածի 1-ին մասի 9-րդ կետի «հիմնական և ոչ հիմնական շինությունների ներսում» բառերը հանել,  հաշվի առնելով այն հանգամանքը, որ ոգելից և (կամ) ալկոհոլային խմիչքների կամ ծխախոտի արտադրանքի վաճառքը կարող է իրականացվի շինություններից դուրս, բաց տարածքում և այդ դեպքում էլ անհրաժեշտ է ապահովել իրացման թույլտվության ստացումը:
	Չի ընդունվել
	ոգելից և (կամ) ալկոհոլային խմիչքների կամ ծխախոտի արտադրանքի բացօթյա վաճառքն արգելված է. այդ ապրանքատեսակները «Առևտրի և ծառայությունների մասին» Հայաստանի Հանրապետության օրենքի 51-ին հոդվածի 2-րդ մասում սահմանված՝ բացօթյա առևտրի կազմակերպման թույլատրելի ապրանքատեսակների ցանկում ներառված չեն:

	ՀՀ էկոնոմիկայի նախարարություն

24.03.2020թ.

№01/3269-2020
	«ՀՀ քաղաքային և գյուղական բնակավայրերում ներբնակավայրային աշխարհագրական օբյեկտների անվանակոչման, անվանափոխման, անշարժ գույքի` ըստ դրա գտնվելու և (կամ) տեղակայման վայրի համարակալման, հասցեավորման ու հասցեների պետական գրանցման կարգը հաստատելու և հասցեների գրանցման լիազոր մարմին սահմանելու մասին» ՀՀ կառավարության 2005թ. դեկտեմբերի 29-ի N 2387-Ն որոշմամբ հաստատված հավելվածի 49-րդ կետով սահմանված է, որ հասցեի տրամադրումը վճարովի ծառայություն է։ Արդյունքում կարելի է ենթադրել, որ հասցեի տրամադրման համար որոշակի գումար արդեն իսկ գանձվում է՝ հաշվի առնելով նաև Երևան քաղաքի ավագանու 2017թ. դեկտեմբերի 26-ի N89-Ն որոշման 1-ին  կետի 17-րդ ենթակետը, որով սահմանված են Երևանի կողմից անշարժ գույքի հասցեի տրամադրման համար տեղական վճարի դրույքաչափեր։

Նույն հավելվածի 50-րդ կետով սահմանված է, որ նոր շինությունների հասցեավորման դեպքում հասցեն տրամադրվում է ավարտված շինարարության շահագործումը փաստագրելու նպատակով ՀՀ կառավարության 2015 թվականի մարտի 19-ի N 596-Ն որոշման N 1 հավելվածի 151-րդ կետով նախատեսված դիմումում կատարված համապատասխան նշագրման հիման վրա, առանց հասցեավորման համար առանձին դիմում ներկայացնելու՝ պահպանելով այդ կարգի վճարի կատարման պահանջը:

Հաշվի առնելով վերոգրյալը՝ առաջարկում ենք լրացուցիչ ուշադրություն դարձնել այն հանգամանքի վրա, որ եթե, այնուամենայնիվ, անշարժ գույքի հասցեի տրամադրման համար սահմանված վճարը նպատակահարմար գտնվի առանձնացնել և սահմանել որպես առանձին տեղական վճար, կարևորում ենք, որպեսզի առանձին դիմում չպահանջվի հասցեի տրամադրման համար, քանի որ վերջինս կարող է բացասական ազդեցություն ունենալ ՀԲ-ի «Գործարարություն» զեկույցի «Շինարարական թույլտվություններ» ցուցչի մասով ՀՀ դիրքի վրա։
	Ընդունվել է ի գիտություն
	Խոսքը գնում է միևնույն վճարի մասին:

Ինչպես  Ձեր կողմից նշվել է, ՀՀ կառավարության 2005թ. դեկտեմբերի 29-ի N 2387-Ն որոշմամբ հաստատված հավելվածի 50-րդ կետում հստակ նշված է, որ նոր շինությունների հասցեավորման դեպքում հասցեն տրամադրվում է ավարտված շինարարության շահագործումը փաստագրելու նպատակով ՀՀ կառավարության 2015 թվականի մարտի 19-ի  №596-Ն որոշման N 1 հավելվածի 151-րդ կետով նախատեսված դիմումում կատարված համապատասխան նշագրման հիման վրա, առանց հասցեավորման համար առանձին դիմում ներկայացնելու՝ պահպանելով այդ կարգի վճարի կատարման պահանջը: 

	
	Միաժամանակ հայտնում ենք, որ համաձայն 2020թ.-ի փետրվարի 28-ի Տարածքային զարգացման եվ շրջակա միջավայրի նախարարական կոմիտեի նիստի N ԿԱ/49-2020 արձանագրության 1-ին կետի՝ ՀՀ տարածքային կառավարման և ենթակառուցվածքների նախարար Սուրեն Պապիկյանին հանձնարարված է ՀՀ էկոնոմիկայի նախարարության հետ համատեղ ուսումնասիրել խոշոր սուպերմարկետներում ոգելից և (կամ) ալկոհոլային խմիչքների ու ծխախոտի արտադրանքի վաճառքի համար նախատեսված տարածքների մակերեսներին համապատասխան տնտեսավարողների կողմից տուրք վճարելու վերաբերյալ իրական վիճակագրական տվյալները: Արձանագրությունը ՀՀ էկոնոմիկայի նախարարություն է ուղարկվել 2020թ.-ի մարտի 10-ին, իսկ Նախագիծը՝ 2020թ.-ի մարտի 12-ին, երբ վերոնշյալ կետը քննարկված չի եղել ՀՀ էկոնոմիկայի նախարարության հետ: 

Միաժամանակ, հայտնում ենք, որ ՀՀ վիճակագրական կոմիտեի տվյալներով նման վիճակագրական տվյալների հավաքագրում չի իրականացվում, հետևաբար նման տեղեկատվության հավաքագրումը և վերլուծությունը համարում ենք ոչ իրատեսական:
	Ընդունվել է ի գիտություն 
	

	
	Ինչ վերաբերում է տնտեսավարողի գործունեության համար առանձնացված յուրաքանչյուր վայրում ոգելից և (կամ) ալկոհոլային խմիչքների կամ ծխախոտի արտադրանքի վաճառքի համար գանձվող տեղական տուրքի վճարման համար որպես ելակետային տվյալ ծխախոտի կամ ոգելից և (կամ) ալկոհոլային խմիչքների վաճառքի համար առանձնացված տարածքի մակերեսի սահմանելուն, հայտնում ենք, որ ՀՀ էկոնոմիկայի նախարարությունը, ի պատասխան Մարտունի համայնքի ղեկավարի գրության, ՀՀ տարածքային կառավարման և ենթակառուցվածքների նախարարություն է ներկայացրել իր դիրքորոշումը 18.02.2020թ. թիվ 09.12.11/1580-2020 գրությամբ, համաձայն որի հայտնել ենք, որ նման կարգավորումը վարչարարության տեսանկյունից անվերահսկելի կդառնա, քանի որ հնարավոր չէ բոլոր տնտեսավարողների համար ծխախոտի վաճառքի համար սահմանել միևնույն չափի տարածք՝ անկախ նրանց զբաղեցրած տարածքից և շրջանառությունից, ինչպես նաև վերահսկողություն իրականացնող մարմնի կողմից յուրաքանչուր մետրի/սանտիմետրի չափում իրականացնելը կարող է բերել մարդկային գործոնի միջամտությանը և առաջացնել կոռուպցիոն ռիսկ։
	Ընդունվել է 
	Տնտեսավարողի գործունեության համար առանձնացված յուրաքանչյուր վայրում ոգելից և (կամ) ալկոհոլային խմիչքների կամ ծխախոտի արտադրանքի վաճառքի համար գանձվող տեղական տուրքի վճարման համար որպես ելակետային տվյալ ծխախոտի կամ ոգելից և (կամ) ալկոհոլային խմիչքների վաճառքի համար առանձնացված տարածքի մակերեսի սահմանելու վերաբերյալ դրույթները հանվել են նախագծից:

	
	Միաժամանակ, համաձայն «Տեղական տուրքերի և վճարների մասին» ՀՀ օրենքի 12-րդ հոդվածի 1-ին մասի 9-րդ կետի «բ» ենթակետի, մինչև 26 քառակուսի մետր ընդհանուր մակերես ունեցող հիմնական և ոչ հիմնական շինությունների ներսում ծխախոտի վաճառքի կազմակերպման դեպքում տեղական տուրքը կազմում է առավելագույնը տասը հազար մեկ դրամ, իսկ և 500 և ավելի քառակուսի մետր ընդհանուր մակերես ունեցող հիմնական և ոչ հիմնական շինությունների ներսում՝ առավելագույնը հարյուր հազար մեկ դրամ։ Վերը նշվածից կարող ենք եզրակացնել, որ տուրքի չափը չի ավելանում ընդհանուր մակերեսի աճին համընթաց, ընդհանուր մակերեսը աճում է մոտ 19 անգամ, իսկ տուրքի չափը՝ 10 անգամ։ 

Հաշվի առնելով վերոգրյալը՝ առաջարկում ենք Նախագծի 6-րդ հոդվածի 7-րդ կետով առաջարկվող փոփոխությունները հիմնավորել միջազգային փորձի ուսումնասիրությամբ:
	Չի ընդունվել
	Նախ, 500 և ավելի քառակուսի մետր ընդհանուր մակերես ունեցող հիմնական և ոչ հիմնական շինությունների ներսում ծխախոտի վաճառքի կազմակերպման դեպքում սահմանված է նաև տեղական տուրքի ստորին շեմ՝ քառասունհինգ հազար մեկ դրամ, և երկրորդը՝ Օրենքի 12-րդ հոդվածի 2-րդ և 3-րդ մասերով ավագանուն տրված է կիրառել տարբեր գործակիցներ: Այդ առումով, օրենքով տեղական տուրքերի համար սահմանված միջակայքերի և կիրառման ենթակա գործակիցների միջոցով համայնքի ավագանին իրավազոր է կիրառել տվյալ համայնքի համար առավել նպատակահարմար դրույքաչափերը: 

	ՀՀ առողջապահության նախարարություն

14.04.2020թ.

№ ԱԹ/09/7278-2020
	Աշխատանքային կարգով տեղի ունեցած քննարկման ժամանակ հնչեցվել է այն միտքը, որ «Տեղական տուրքերի և վճարների մասին» Հայաստանի Հանրապետության օրենքում փոփոխություններ և լրացումներ կատարելու մասին» օրենքի նախագծի (այսուհետ` Նախագիծ) 2-րդ հոդվածի 7-րդ կետը վերաբերում է վաճառքի կամ իրացման համար նախատեսված տեղական տուրքերի սահմանման ըստ ոգելից և (կամ) ալկոհոլային խմիչքների կամ ծխախոտային արտադրատեսակների կամ ծխախոտային արտադրատեսակների փոխարինիչների (բացառությամբ բժշկական նշանակության ծխախոտային արտադրատեսակների փոխարինիչների) կամ ծխախոտային արտադրատեսակների նմանակների ցուցադրության համար նախատեսված տարածքի, սակայն դա հստակ չի բխում վերոնշյալ դրույթից և Նախագծին կից հիմնավորումից: 

Միաժամանակ, տեղեկացնում եմ, որ «Ծխախոտային արտադրատեսակների և դրանց փոխարինիչների օգտագործման հետևանքով առողջությանը հասցվող վնասի նվազեցման և կանխարգելման մասին» օրենքի 5-րդ հոդվածի 6-րդ մասի 2-րդ կետի (դրույթը ուժի մեջ կմտնի 2021 թվականի հունվարի 1-ից) համաձայն` արգելվում է ծխախոտային արտադրատեսակների կամ դրանց պատկանելիքների կամ ծխախոտային արտադրատեսակների փոխարինիչների (բացառությամբ բժշկական նպատակով օգտագործվող ծխախոտային արտադրատեսակների փոխարինիչների) հրապարակային ցուցադրումը վաճառասրահներում և հանրային սննդի օբյեկտներում, բացառությամբ օդանավակայանների անմաքս առևտրի խանութների: Հաշվի առնելով վերոգրյալը` ծխախոտային արտադրատեսակների կամ ծխախոտային արտադրատեսակների փոխարինիչների (բացառությամբ բժշկական նշանակության ծխախոտային արտադրատեսակների փոխարինիչների) կամ ծխախոտային արտադրատեսակների նմանակների վաճառքի համար տեղական տուրքերի դրույքաչափերի հաշվարկը, ըստ ցուցադրության համար նախատեսված տարածքի, վերոնշյալ դրույթի ուժի մեջ մտնելու պահից կլինի անհնարին:

Հարկ է փաստել, որ ոգելից և (կամ) ալկոհոլային խմիչքների չարաշահումը, ինչպես նաև ծխախոտային արտադրատեսակների կամ ծխախոտային արտադրատեսակների փոխարինիչների (բացառությամբ բժշկական նշանակության ծխախոտային արտադրատեսակների փոխարինիչների) օգտագործումը Հայաստանի Հանրապետության առողջապահական ոլորտի կարևոր հիմնախնդիրներից է: Ներկայացված Նախագծի ընդունման դեպքում վաճառքի թուլտվություն տրամադրելու համար վճարվող տեղական տուրքերի չափերը փաստացի նվազելու են, ինչը կարող է բերել վաճառքի ծավալների և համապատասխանաբար սպառման ծավալների ավելացմանը (հնարավոր նոր վաճառքի թուլտվություններ ստանալու և գների իջեցման հետևանքով) և որպես հետևանք` ոչ վարակիչ հիվանդությունների հիվանդացության և մահացության ցուցանիշների բարձրացմանը: 

Հաշվի առնելով վերոգրյալը` Նախագծի 2-րդ հոդվածի 7-րդ կետի ընդունումը գտնում եմ ոչ նպատակահարմար:
	Ընդունվել է 
	Նախագծի 2-րդ և 5-րդ հոդվածների 7-րդ կետերը հանվել են


